ՀԻՄՆԱՎՈՐՈՒՄ
« ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՍԵՊՏԵՄԲԵՐԻ 4-Ի N 935-Ա  ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱUԻՆ»  ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
         
1. Ընթացիկ  իրավիճակը  և   իրավական ակտի  ընդունման  անհրաժեշտությունը. 
	ՀՀ Ազգային ժողովի կողմից 2020թ.-ի դեկտեմբերի 9-ին ընդունվել է «Հայաստանի Հանրապետության քննչական կոմիտեի մասին» Հայաստանի Հանրապետության օրենքում փոփոխություններ և լրացումներ կատարելու մասին»  ՀՕ-494-Ն օրենքը: 
        Ի կատարումն ՀՀ վարչապետի 2004թ.-ի ապրիլի 8-ի թիվ 541-Ն որոշման 1-ին կետի պահանջների մշակվել և Կառավարության աշխատակազմ է ներկայացվել «Հայաստանի Հանրապետության քննչական կոմիտեի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի կիրարկումն ապահովող միջոցառումների ցանկը հաստատելու մասին» ՀՀ վարչապետի որոշման նախագիծ, որն ընդունվել է 15.02.2021թ.-ին: 
ՀՀ վարչապետի 15.02.2021թ.-ի «Հայաստանի Հանրապետության քննչական կոմիտեի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի կիրարկումն ապահովող միջոցառումների ցանկը հաստատելու մասին» թիվ 128-Ա որոշման համաձայն՝ ՀՀ կառավարության 04.09.2014թ.-ի «Հայաստանի Հանրապետության քննչական կոմիտեի դեպարտամենտի կառուցվածքը, անվանացանկն ու հաստիքացուցակը հաստատելու մասին» N 935-Ա որոշումը պետք է ուժը կորցրած ճանաչվ 2021թ.-ի սեպտեմբերի 1-ին տասնօրյակում: 
	Հիշատակված՝ ՀՀ կառավարության կողմից 14.09.2014թ.-ին ընդունված N 935-Ա որոշման 2-րդ հավելվածի 1-ին աղյուսակով սահմանված է, որ Քննչական կոմիտեում առկա են՝ հայեցողական (խորհրդականի, մամուլի քարտուղարի և օգնականի) պաշտոններ:  
Սակայն, «Հանրային ծառայության մասին» օրենքի 8-րդ հոդվածում, որտեղ  թվարկված են մի շարք մարմինների ղեկավարներ, ովքեր իրավունք ունեն իրենց կողմից ղեկավարվող մարմնում ունենալու հայեցողական (խորհրդականի, մամուլի քարտուղարի և օգնականի) պաշտոններ, ակներև է, որ Քննչական մարմնի ղեկավարը նշված ցանկում ներառված չէ: 
Նկատի ունենալով վերը նշված հանգամանքը, Քննչական կոմիտեի կողմից մշակվել է «Հանրային ծառայության մասին» օրենքում լրացումներ կատարելու մասին» (Կ-964-05.05.2021-ՊԻ-011/0) և «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացումներ կատարելու մասին» (Կ-9641-05.05.2021-ՊԻ-011/0) օրենքների նախագծեր, որոնք 2021 թվականի օգոստոսի 30-ին Ազգային ժողովի կողմից ամբողջությամբ ընդունվեկ են և 2021 թվականի հուլիսի 14-ին ստորագրվել՝ ՀՀ նախագահի կողմից: 
Այսպիսով, հաշվի առնելով վերոգրյալը և հիմք ընդունելով արդեն իսկ առկա կարգավորումները, այդ թվում՝ «Հայաստանի Հանրապետության քննչական կոմիտեի մասին» օրենքում փոփոխություններ և լրացումներ կատարելու մասին»  ՀՕ-494-Ն օրենքը, «Հանրային ծառայության մասին» օրենքում լրացումներ կատարելու մասին» ՀՕ-291-Ն և «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացումներ կատարելու մասին» ՀՕ-292-Ն  օրենքները, ուստի Հայաստանի Հանրապետության կառավարության 2014 թվականի սեպտեմբերի 4-ի N 935-Ա որոշումը այլևս չի բխում  «Հայաստանի Հանրապետության քննչական կոմիտեի մասին» օրենքի դրույթներից, քանի որ այդ օրենքի 12-րդ հոդվածի 2 մասի 5-րդ կետի համաձայն՝ Քննչական կոմիտեի կառուցվածքը, հաստիքացուցակը և կանոնադրությունը հաստատում է ոչ թե Կառավարությունը, այլ՝ Քննչական կոմիտեի նախագահը: Այսպիսով, անհրաժեշտ է օրենքից բխող ենթաօրենսդրական ակտերը համապատասխանեցնել  Սահմանադրության  պահանջին, որի 5-րդ հոդվածի համաձայն՝ ենթաօրենսդրական ակտերը պետք է համապատասխանեն օրենքին: Ուստի, նշված որոշումն արդեն իսկ ժամանակավրեպ է և պետք է ուժը կորցրած ճանաչվի:   

2. Առաջարկվող կարգավորման բնույթը.
«Հայաստանի Հանրապետության քննչական կոմիտեի մասին» օրենքում փոփոխություններ և լրացումներ կատարելու մասին»  ՀՕ-494-Ն օրենքի ընդունման պայմաններում՝ Հայաստանի Հանրապետության կառավարության 2014 թվականի սեպտեմբերի 4-ի N 935-Ա որոշումն այլև չի բխում  «Հայաստանի Հանրապետության քննչական կոմիտեի մասին» օրենքի դրույթներից, քանի որ այդ օրենքի 12-րդ հոդվածի 2 մասի 5-րդ կետի համաձայն՝ Քննչական կոմիտեի կառուցվածքը, հաստիքացուցակը և կանոնադրությունը հաստատում է ոչ թե Կառավարությունը, այլ՝ Քննչական կոմիտեի նախագահը: 
Ուստի, նշված որոշումն արդեն իսկ ժամանակավրեպ է և պետք է ուժը կորցրած ճանաչվի:   

3. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները.
Նախագծի ընդունման կապակցությամբ լրացուցիչ ֆինանսական միջոցների անհրաժեշտությունը բացակայում է. ՀՀ պետական կամ տեղական ինքնակառավարման մարմնի բյուջեի ծախսերի և եկամուտների ավելացում կամ նվազեցում չի նախատեսվում:

4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Քննչական կոմիտեի կողմից:


5. Ակնկալվող արդյունքը.

Նախագծի ընդունման արդյունքում Քննչական կոմիտեի նախագահը կհաստատի Քննչական կոմիտեի կառուցվածքը, հաստիքացուցակը և կանոնադրությունը, որով հիմնական մասնագիտական կառուցվածքային ստորաբաժանումները կիրականացնեն իրենց վերապահված լիազորությունները:
ՀՀ քննչական կոմիտե



ՏԵՂԵԿԱՆՔ

